
TAARIFA KWA VYOMBO VYA HABARI

Kati ya tarehe 13 na 14 Novemba 2018, Mhe. Joseph G. Kakunda (MB),
Waziri wa Viwanda, Biashara na Uwekezaji (WVBU), alifanya ziara ya
kikazi katika Mikoa ya Lindi na Mtwara. Akiwa katika maeneo hayo,
Mhe. Waziri alijionea ufanisi duni wa mfumo wa maghala uliochangia
kuzorotesha soko na bei ya zao la korosho. Mhe. Waziri alijiridhisha kuwa
hali hiyo imesababishwa na utendaji kazi hafifu, uzembe, na usimamizi
duni wa Bodi ya Usimamizi wa Stakabadhi za Ghala (WRRB) Tanzania.

Kutokana na hali hiyo, na kwa Mamlaka aliyonayo kwa mujibu wa
Kifungu Na.7(1) cha Sheria Na.10 ya mwaka 2005 ya Stakabadhi za
Maghala Sura ya 339 na marekebisho yake ya mwaka 2016 ikisomwa
sambamba na Kifungu Na.48(1)(a) cha Sheria ya Tafsiri Sura Na.1, leo
tarehe 15 Novemba 2018, Mhe. Waziri ametengua uteuzi wa
Bw. Augustino W. Mbulumi, Mkurugenzi Mtendaji wa Bodi ya Usimamizi
wa Stakabadhi za Ghala (WRRB). Bw. Mbulumi atapangiwa kazi nyingine.

